
BMT ma’lumotlariga ko‘ra, dunyo bo‘yicha 2 milliarddan ortiq aholi xavfsiz ichimlik 

suviga ega emas. Suv manbalarining kamayishi, yirik daryolarning qurishi, yer osti 

suvlarining kamayishi – bularning barchasi tanqislikka olib kelmoqda. Ayniqsa, Markaziy 

Osiyo, Afrika va Yaqin Sharq mintaqalari bu borada jiddiy xavf ostida. Ichimlik suvi 

tanqisligiga yana bir sabab – bu suv manbalarining ifloslanishidir. Sanoat chiqindilari, 

qishloq xo‘jaligi pestitsidlari, kanalizatsiya suvlari daryolar, ko‘llar va yer osti suvlari 

sifatini yomonlashtiradi.  

Bu holat inson salomatligi uchun bevosita xavf tug‘diradi.Iqlim o‘zgarishlari – ya’ni 

qurg‘oqchilik, anomal issiqlik to‘lqinlari, yog‘ingarchilik miqdorining o‘zgarishi – suv 

resurslarining miqdoriy va sifat jihatdan o‘zgarishiga olib kelmoqda. Buzilgan suv balansi 

o‘rmonlar, botqoqliklar, ko‘llarning qurib ketishiga sabab bo‘lmoqda. O‘zbekiston – 

ichimlik suvi tanqisligi muammosiga duch kelayotgan davlatlardan biri. Amudaryo va 

Sirdaryo havzalaridagi suv hajmining kamayishi, yer osti suvlarining chuqurlashuvi, suv 

taqsimotidagi nomutanosiblik va ichki infrastrukturadagi kamchiliklar muammoni 

og‘irlashtirmoqda. 

Ayrim hududlarda suv sifati past, bu esa aholi salomatligiga ta’sir qilmoqda. Suv 

tanqisligi — bu suv resurslarining miqdori yoki sifatining inson ehtiyojlarini qondirish 

uchun yetarli bo‘lmasligi holatini ifodalaydi. Suv resurslari cheklangan bo‘lsa, bu ijtimoiy, 

iqtisodiy va ekologik salbiy oqibatlarga olib keladi. Suv tanqisligi sababli: Iqlim o‘zgarishi 

— bu yer yuzidagi iqlimning uzluksiz ravishda o‘zgarishi bo‘lib, uning asosiy sababi 

insonning sanoat faoliyatidir. 

Yangi shaharlar va ishchi aholi punktlari bunyod etilishi, mavjud aholi yashash 

hududlarining qayta qurilishi yangi-yangi suv manbalaridan ko’proq foydalanishga 

sababchi bo’ldi, chunki Butun dunyo sog’liqni saqlash tashkilotining bergan ma’lumotlariga 

qaraganda 80% miqdordagi barcha kasalliklar u yoki bu shaklda aholi tomonidan sifatsiz 

suvlarni iste’mol qilish bilan bog’liqdir.  

Shuning uchun aholini sifatli ichimlik suvi bilan ta’minlash muammosi deyarli barcha 

mamlakatlarda eng dolzarb hisoblanadi, shu bilan birga Yer sharining 97% qismi suv bilan 

qoplangan yoki miqdor jihatidan qaraydigan bo’lsak, 1,5 mln.kub km suv manbai dengiz, 

okean, muzliklar va aysberglarga to’g’ri keladi va bu miqdorning juda oz qismigina 

ichimlik-xo’jalik maqsadlarida foydalanishi mumkin (misol-Shevchenko shaxri aholisi 

dengiz suvini chuchuklashtirish yo’li bilan foydalanadilar, Yaqin sharq mamlakatlarida va 

shu jumlada Arab amirliklarida ham huddi shunday vaziyat mavjud).  

Bundan tashqari, bor bo’lgan chuchuk suv manbalari ham sayyoramizdagi quruqlikda 

bir xilda tarqalgan emas, va hattoki ayrim hollarda shu hududdagi aholi ehtiyojini 

qondirishga ham yetarli emas darajadadir. 

O’zbekiston Respublikasida yiliga o’rta hisobda 62-65 km3 (85% qishloq xo’jaligi, 12% 

sanoat korxonalari uchun va 3% kommunal xizmat uchun)ni tashkil etsa, O’zbekiston 

Respublikasi xududida bor bo’lgan daryolarda xosil bo’ladigan suvlarning umumiy hajmi 

bor-yo’g’i yiliga 10 km3 ni tashkil etadi. Hattoki Respublikamiz xududida sun’iy tarzda 

xosil etilgan 53 ta suv omborlaridagi zaxira suvlari ham aholining suv iste’moli ehtiyojini 

qondira olmaydi, chunki sarflanishi lozim bo’lgan suv iste’molining yig’indi quvvati 16 km3 

ga tengdir. Shunday ekan Respublikamizdagi aholining asosiy suv ta’minoti Amudaryo va 

Sirdaryoga to’g’ri keladi, vaholanki bu daryolarning boshlanish joylari bizning 

Respublikada bo’lmay, balki qardosh Respublikalar xududiga to’g’ri keladi. Shuning uchun 

Sirdaryo va Amudaryolarning suvidan Turkmaniston, Qirg’iziston, Qozog’iston 

Respublikalarining aholisi ham foydalanadi, hamda Afg’oniston shu qatorda. 

O’zR-si xududida bor bo’lgan suv manbalarining ko’pchiligi kuchli ifloslanishga 

uchraydi: respublika xududida yiliga suv havzalarining yuzasiga 6 km3 dan ortiq bo’lgan 

ifloslangan suvlarni chiqarib tashlanadi. Orol oldi mintaqasi, Qoraqalpog’iston hamda 

sanoat korxonalari zich joylashgan zonalardagi ochiq suv manbalari ham kuchli 

ifloslanishga uchraydi. Ifloslanish faqatgina ochiq suv manbalari uchun xos bo’lmay, balki 

yer osti suv manbalari ham ifloslanishga uchrab turadi. Bunday ifloslanishga uchragan suv 

manbalaridagi suv qisman  tuproq muhiti orqali  o’tib yer osti suvlariga qo’shiladi va 

regional ifloslanishlarni yuzaga keltiradi, ayrim xududlardagi tuproq muhitining kuchli 

ifloslanishga uchrashi oqibatida yer osti suvlarining lokal ya’ni cheklangan qismida 

ifloslanish sodir bo’ladi. Mis va qo’rg’oshinni boyitish fabrikalari va kimyoviy zavodning 

fosfogips tutuvchi chiqindilari tashlanadigan joylarida iflosliklarning filtrlanishi orqali yer 

ostiga o’tishi tufayli Pskent tumanidagi ifloslangan yer osti suvlari xosil bo’ldi. 

Regional ifloslanish shu joylarda chiqindi suvlar saqlanadigan omborlardan suvning 

oqimi bo’yicha 5 km masofagacha borib, u yerdagi suvlar tarkibida ham selen, kadmiy, 

fosfatlar kabi ifloslovchi moddalarning kontsentratsiyasi ruxsat etsa bo’ladigan 

kontsentratsiyalardan (REK) ortiq ekanligi aniqlangan. Farg’ona tumanining Toshloq 

tumanida joylashga neftni qayta ishlash korxonasidan chiqariladigan chiqindi suv tarkibida 

neft mahsulotlarining ko’p yillik yashirincha chiqib turishi oqibatida (yer osti neft 

quvurlaridan) yer sathidan 3 km chuqurlikkacha bo’lgan joyida quvvati 7 km2 bo’lgan 

maydonda erimaydigan neft mahsulotlari areali vujudga kelgan, bu ifloslanish ayniqsa yer 

osti suvlarining yuqori qismini kuchli ifloslanishiga sababchi bo’lgan. 

Suvdan oqilona foydalanish bo‘yicha davlat chora-tadbirlari samaradorligini 

oshirishda aholi, ayniqsa, yoshlar o‘rtasida suvdan foydalanish madaniyatini yuksaltirish, 

ichimlik suvi uchun bozor narxlarini joriy etish muhim ahamiyat kasb etmoqda. Aholining 

suv bilan ta’minlanganlik holati aholi turar punktlari va ulardagi turmush darajasinining 

eng muhim ko‘rsatkichlaridan biridir. Quvurli ichimlik suvining asosiy iste’molchisi sifatida 

aholi suvni tejash jarayonida muhimroq rol o‘ynashi kerak. 

Biroq, hozirgi vaqtda ko‘plab shaharlarda aholining suvni tejash muammosiga befarq 

munosabatiga guvoh bo‘lamiz. Bunday mas’uliyatsiz munosabat rejalashtirilgan Sovet 

iqtisodiyoti davrida, boshqaruvning ma’muriy usullari iste’molchilarni suvdan tejamkor va 

oqilona foydalanishga undamagan paytda paydo bo‘lgan. Axir, o‘shanda suv ta’minoti 

xarajatlarining asosiy qismi davlat budjeti hisobidan subsidiyalangan. 

